
Przeczëtôj tekst i wëkònôj zadania 1.–5. Òdpòwiescë dôwôj blós pò kaszëbskù. 
 
Jan Dosz 
Czë biblioteczi dobrze służą Tatczëznie? 
 

Ni ma mòżnoscë, żebë zachòwac kaszëbską mòwã bez rozwiju pismieniznë! Le jak tu jã 
rozwijac, skòrno Kaszëbi nie chcą czëtac, abò [...] nie rozmieją czëtac pò kaszëbskù. Kò je 
w tim kąsk prôwdë. Skąd bë mielë dobrze rozmiec czëtac, czej sã w szkòle nie ùczëlë? Ale czë 
to mòże służëc za pòwód, bë nie kùpiwac kaszëbsczich ksążk? Bùten szëkù! Jeżlë nie kùpią, 
tej jak mają sã naùczëc?! Taczé tłómaczenié to je le wëmówka przed ùczbòwną zgniłotą [...] – 
to je zamikanié sã w òbjimie swòjégò zgnilusowatégò kòmfòrtu. 

Tej jakô je stegna rozwiju kaszëbsczi pismieniznë? Baro wąskô. Kònieczno trzeba dążëc 
do te, bë nowô lëteratura pòwstôwa, ale trzeba [...] dążëc do te, bë szła midzë lëdzy. Ò to ni 
mògą le dbac ùtwórcë. [...] Òni [...] dôwają dokazë, swòjã mądrosc, talent. [...] Jim wicy je 
dokazów, tim wicy dô sã westrzód nich nalezc perlów. Bë duńc do czëtińca, ni mògą téż leno 
dbac wëdôwiznë. Kò òne pòdjimają wiôldżé zadanié, żlë pùszczają na wid lëteraturã môłégò 
regionu w malińczich nakładach. [...] Tej chto mô miec starã, bë ksążka trôfia do chëczë? Pò 
prôwdze ò to pòwinien dbac kòżdi, chto na Kaszëbach mieszkô i jé kaszëbsczi chléb. Ten chléb 
je brzadã mądroscë ùszłëch pòkòleniów, je brzadã doróbkù gòspòdarczégò naszich òjców, je 
brzadã tegò, że Kaszëbi òd stalat tu gòspòdarzëlë na słabëch zemiach, a dzys òne przënôszają 
jestkù [...]. Temù òbòwiązkã wszëtczich je dbałota ò tożsamòsc [...]. A bez pismieniznë nie 
zachòwiemë jãzëka, a bez jãzëka – kùlturë i juwernotë. Temù w to dzeło nôbarżi pòwinnë sã 
włãczac institucje kùlturë i òswiatë, to je ùrzãdë, szkòłë, dodómë kùlturë a biblioteczi. 

Wierã òsoblëwie te òstatné mają tu wiele do zdzejaniô. Kò są pò to, żebë sparłãczëc 
czëtińca z ksążką. Mùszą tej miec tã ksążkã ù se. [...] Są biblioteczi na Kaszëbach, chtërne mają 
wnet wszëtkò, co pò kaszëbskù i ò Kaszëbach sã pòjôwiô. [...] Je jesz czile bibliotek, co mòże 
ni mają wszëtczich regionalnëch ksążk na bieżąco, ale wiele robią dlô regionu. Przëkładã je 
kòscérskô biblioteka miastowô, chtërna rëchtuje co rokù Tardżi Ksążczi Kaszëbsczi 
i Pòmòrsczi. [...] Zachãcywô do pisaniô i wëdôwaniô. Przez to wszëtkò mòckò sã wpisywô 
w pòdskôcanié rësznotë kaszëbsczi pismieniznë. [...] 

Równo bëlné je digitalizowanié stôrëch ksążk kaszëbsczich, chtërnëch ju dzys nicht nie 
wznôwiô [...], a jaczé są baro czekawé i wôrtné nié blós dlô znajôrzów. W tim wiôldżé mô 
zasłëdżi pòwiatowô biblioteka z Wejrowa. [...]  

Zdôwô sã nawetka z wiérzchù, że tegò wszëtczégò je dosc tëlé. [...] Ale czë to je dosc? 
Nié! Przede wszëtczim w to kaszëbsczé dzejanié włącziwô sã za mało biblioteków. Te czile – 
mòże czilenôsce – baro bëlnëch przëkładów – to je le dzélëk z szeroczi hùrmë tëch placówków 
w regionie. Równak baro wôżny dzélëk! [...] Przëkłôd dlô jinszich, chtërny mòże bë téż chcelë 
zapisac sã dobrze w pismieniznie regionu [...]. 

 
J. Dosz, Czë biblioteczi dobrze służą Tatczëznie?, „Stegna” 2010, nr 3, s. 5–6. 

 

Zadanié 1. (0–1) 
Pòdsztrëchnij JO, jeżlë zdanié je zgódné z tekstã, abò NIÉ, jeżlë zdanié nie je zgódné. 
 

1. 
Rozkòscérzanié kaszëbsczich ksążków midzë czëtińcama je 
przédnym zadanim w pierszi rédze mùzeów. 

JO NIÉ 

2. Wiele Kaszëbów ni mô chãcë czëtac pò kaszëbskù. JO NIÉ 

3. 
Kaszëbsczé ksążczi są colemało wëdôwóné we wiôldżich 
nakładach. 

JO NIÉ 

Zadanié 2. (0–1) 
Òszacuj prôwdzëwòsc pòdónëch niżi zdaniów. Zaznaczë P, jeżlë zdanié je prôwdzëwé, 
abò F - jeżlë to je falsz. 
 

1. 
Chléb ò jaczim wspòminô aùtor w teksce je symbòlã trudu wiele 
pòkòleniów Kaszëbów na rozmajitëch niwiznach. 

P F 

2. 
Chléb ò jaczim wspòminô aùtor w teksce je symbòlã cerpieniô 
Kaszëbów za swòjã tatczëznã w ùszłëch czasach i dzysdnia. 

P F 

3. 
Chléb ò jaczim wspòminô aùtor w teksce je symbòlã mòwë 
kaszëbsczi, jaką nót je wcyg dozerac i rozwijac. 

P F 

 
Zadanié 3. (0–1) 
Wëbierzë pasowne zakùńczenié pòdónégò zdaniô. 
 
Ùżëti w drëdżim akapice zwrot pùszczac na wid znaczi 
 

A. puszczać światło na. 

B. wysyłać do światła. 

C. kierować na światło. 

D. ujrzeć światło dzienne.  

 
Zadanié 4. (0–1) 
Pódôj synonimë nôslédnëch kaszëbsczich słowów i wërażeniô. 
 
dokôz – ......................................................................................................................................... 

bùten szëkù – ................................................................................................................................ 

sparłãczëc – ................................................................................................................................... 

 
Zadanié 5. (0–3) 
Napiszë skrodzenié tekstu zamikającé w se 40–60 słowów. 
 
....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

Przeczëtôj tekst i wëkònôj zadania 6.–9. Òdpòwiescë dôwôj blós pò kaszëbskù. 
 
Tomôsz Fópka 
Karaòke pò kaszëbskù. Ùdba w robòce 
 

Òd 2007 rokù je w sécë jedna starna, na chtërny jidze nalezc skòpicą darmôk piesniów, 
aranżów do spiéwaniô, ale téż tłómaczënków na pòlsczi kaszëbsczich tekstów a nagrania 
wëmòwë. [...] 

Ale są to w wikszoscë nowé spiéwë. A spiewac lubimë colemało to, co ju bëlno znómë. 
Stôré dokazë. Jinô rzecz, że tak na ògle wcyg mało znajemë kaszëbsczich spiéwów. Wiele 
robią, cobë to zmienic òrganizacje rozmajitëch spiéwnëch rezegracjów na Kaszëbach [...] 
Równak kaszëbsczégò karaòke, a do te [...] w internece jesz nie bëło. [...] I to sã zjiscëło za 
sprawą Kaszëbskò-Pòmòrsczégò Zrzeszeniô [...]. 

Karaòke w całoscë przëszło z Japónii i chùtkò rozeszło sã pò całim swiece. W internece je 
chòcle pòlskô starna ising.pl czë ikaraoke.pl. Sama ùdba kaszëbsczégò karaòke nie bëła nowô. 
W 2012 rokù bëtowsczi bùrméster Riszard Sylka bédowôł Kaszëbsczi Artisticzny Agencji 
z Chwaszczëna stwòrzenié kaszëbsczégò karaòke dlô szkólnëch. [...] 

Waldemôr Gwizdała z bióra Zrzeszeniô zajął sã twòrzenim internetowi maszinë do 
kaszëbsczégò karaòke. 

W zélnikù [2015 rokù] wersjô kaszëbsczégò karaòke szła ju pòd pùbliczny òbzórk 
w internece i zebra wiele „lajków” a pòchwôlënków. [...] 

Chto chce sã pòbawic w spiéwanié karaòke pò kaszëbskù, mùszi zazdrzec na starnã 
www.kaszubskiekaraoke.pl. Tej je nót wëbrac jednã z bédowónëch, znónëch frantówków. [...] 
Scygô sã do swòjégò kòmpùtra specjalny program, dzãka jaczémù karaòke „chòdzy”. Dali, pò 
knypsniãcym, lecy mùzyka i tekst, jaczé mòżno zatrzëmac i pùszczac, jaż sã naùczi spiéwë. 
Tonacje piesniów òstałë tak dobróné, cobë brëkòwnicë jigrë ni mielë kłopòtu z wëcygniãcym 
zwãków głosã. 

Je to ju terô dobri bédënk do pòspólny zabawë, a pò naniesenim kòrektów – téż do nôùczi. 
Pòsobné karaòke mògłobë bëc np. z kòlãdama. Mëszlã, że tematika zanôlégô òd tëch, co mdą 
z niegò kòrzëstac. W całoscë wcyg zachãcywómë do spiéwaniô pò kaszëbskù!  
 

T. Fópka, Karaòke pò kaszëbskù. Ùdba w robòce, „Pomerania” 2015, nr 10, s. 43. 
 
 
Zadanié 6. (0–2) 

a) Jaczi gatënk reprezentëje pòdóny tekst?  

....................................................................................................................................................... 

b) Wëmieni jednã znankã tegò gatënkù wëpòwiescë. 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

Zadanié 7. (0–1) 
Przëpòrządkùj title do akapitów. Rozwiązanié wpiszë do tabelczi. 
 
a)  Pòpùlarnosc karaòke na całim swiece. 

b)  Starnë: ising.pl, ikaraoke.pl. jakno zbiér tekstów do kaszëbsczégò karaòke.  

c)  Pòdjimiznë dlô rozkòscérzaniô kaszëbsczich piesniów. 

d)  Bédënk internetowi starnë z tekstama do spiéwaniô. 

e)  Rozlubienié lëdzy w spiéwanim przede wszëtczim nowëch spiéwów. 

 

Akapit Titel 

1.  

2.  

3.  

 
 
Zadanié 8. (0–1) 
Gwôsnyma słowama pò kaszëbskù wëjasnij znaczenié ùżëtégò w teksce słowa brëkòwnik. 
 
....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

 
 
Zadanié 9. (0–2) 
Pòdsztrëchnij JO, jeżlë zdanié je zgódné z tekstã, abò NIÉ, jeżlë zdanié nie je zgódné. 
 

1. 
Do kaszëbsczégò karaòke w Kaszëbskò-Pòmòrsczim Zrzeszenim 
òstôł zrëchtowóny specjalny program. 

JO NIÉ 

2. Kaszëbsczé karaòke pòwstało w 2007 rokù. JO NIÉ 

3. 
Program do kaszëbsczégò karaòke miôł fele i zebrôł wiele 
„hejtów”. 

JO NIÉ 

4. Pòwstało pòsobné kaszëbsczé karaòke z kòlãdama. JO NIÉ 

 
  



 
 

Strona 6 z 13 
MOK_1R 

Zadanié 10. (0–20) 
Przetłómaczë na pòlsczi jãzëk. 
 

Nipòcy z pòzdrzatkù na wiodro lëpińc prôwdac nie òdstrasziwôł turistów, równak nie 
dôwôł téż òptimiznë, czej sã mëslało ò drëdżim dzélu feriów. Colemało zëmniészi zélnik 
sprawił równak wiôlgą niespòdzónkã i przëwitôł ùrlopòwiczów gòrączką. Ùtrzimiwającé sã 
nad Pòlską i nad najim wòjewództwã wësoczé ceplëznë szkòdzëłë wnet całi gòspòdarce, òd 
energeticzny pò gbùrzëznã. Ùpałë pòzytiwno zôs nacëskałë na turistikã. Turisticzné môlëznë 
Pòmòrzô, tak na Hélsczim Półòstrowie, jak téż na zôpôd òd niegò bëłë baro zatłoczoné [...]. 
Nad pòlsczim mòrzã mòże robic wiele rzeczów. Òczëwidno, nôbarżi pòpùlarné je òpôlanié sã 
na piôszczëtëch pieglëszczach, chtërnëch w najim regionie prawie nie felëje. 
 

S. Lewandowsczi, Chałupy welcome to..., tłóm. H. Makùrôt, „Pomerania” 2015, nr 9, s. 46–47. 
 

PRZEKŁAD 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

....................................................................................................................................................... 

Zadanié 11. (0–30) 
Wëbierzë jeden témat i napiszë wëprôcowanié. 
 
Temat 1. Co mòże wspierac zachòwanié i rozwij kaszëbsczi tożsamòscë? Rozważë 

problem na spòdlim pòdónégò tekstu i jinëch tekstów kùlturë. Twòja robòta 
miałabë miec co nômni 300 słowów. 

 
Eùgeniusz Prëczkòwsczi 
Òbrzãdowi rok na Kaszëbach – dzysdnia. Próba pòdsëmòwaniô 
 

Dërch je [...] znónô tradicjô òdwiedzaniô chëczi przez przestrojińców nazéwónëch 
colemało gwiôzdką abò barżi na nordze Kaszëb panëszką. Kòlãdnicë ti przëchôdają w Wilëją. 
Na przódkù jidze szandara, chtëren pitô gòspòdarzów: Chceta wa przëjąc gwiôzdkã? Pò 
dostanim zgòdë całé karno wchôdô do chëczë. [...] 

Òglowò równak corôz mni sã spiéwô kaszëbsczé kòlãdë przë dance. Zwëk ten prôwdac 
trzimają Trzeji Królowie, czasã nazéwóny téż Herodama, jaczi na Kaszëbach chòdzą òd chëczë 
do chëczë w czasu Gòdów do Trzech Króli. Przikré je, że ten dzélëk kaszëbsczi kùlturowòscë 
sã òstatno zeszpacył. W Baninie, Miszewie czë jinëch òkòlëcznëch wsach dzecë wanożą ju 
przed swiãtama. Kòlãdë słabò znają, zôs òblôk i atribùtë są baro marné [...]. 

W sylwestra téż chòdzą przestrojińcë [...]. Przódë bëłë robioné w tim czasu téż psotë, jaczé 
miałë nibë òstac pò stôrim rokù. [...] 

Czekawé je to, że jak dżiną jedne zwëczi, tej pòwstôwają jinszé. Dzãka rësznym szkólnym 
– regionalëstóm dobrze rozwijô sã zwëk robieniô wiôldżich, czilemétrowëch palmów. [...] 
Swiãcenié palmów bëło òd dôwien dôwna. Do te bierze sã colemało wierzbòwé witczi. Pòdług 
wierzeniów palmë chronią domôctwò òd ògnia, wiatrów abò sztormù. W wiôldżich grzëmòtach 
palmë pôlëlë w domòwim ògniu. Jesz dzys domôcy zjôdają pò jednym pączkù, żebë ùstrzéc sã 
przed chòrobama gardła. [...] 

Jesz do niedôwna mëslelë téż, że czësto zadżinãło òbmiwanié gãbë w niedzelny jastrowi 
pòrénk. A wejle, je jesz wiele familiów, co regùlarno dozérają gò [...]. Na przëkładze jastrowëch 
swiãt mòżemë zmerkac, że jim blëżi Gduńska [...], tim słabszé są kaszëbsczé zwëczi. [...] 

Dzéń sw. Jana miôł wiedno wiôldżi znaczënk w kaszëbsczi tradicji. [...] Nôbarżi 
pòpùlarnym zwëkã są dërch sobótczi [...]. Nen zwëk dërch rôd je dozéróny na Kaszëbach. 
Towarzą mù festinë, jôrmarczi, krómë, wëstãpë rozmajitëch karnów [...]. Wiele mni znóné je 
scynanié kani – òbrzãd baro czekawi, znóny le na Kaszëbach. [...] Ò przińdnotã tegò òbrzãdu 
mòże bëc spòkójnym, temù że wiedno jegò pòkôzk je wiôldżim i ùdónym wëdarzenim 
kùlturowim dlô całégò òkòlégò. [...] 

Jesz czilenôsce lat temù jô sã spòtikôł z rozmajitima ôrtama ùtczeniô żniwnégò abò 
bùlwòwégò bãksa, to je zakùńczeniô żniw czë wëbiéraniô bùlew. W latach 90. ùszłégò wiekù 
jô widzôł jesz òbléwanié wòdą gbùra przë halanim òstatny fórë zbòżégò, czë òsoblëwégò 
spòsobù ùcztowaniô pò wëbiéranim, dze plińce bëłë nôpierszim jestkù. [...] 

Całô kaszëbskô òbrzãdowòsc je dzélã naszi kùlturë. Wiele z baro przódë pòpùlarnëch 
zwëków czësto zadżinãło, jinszé dżiną, jesz jinszich żëwòt je sztabil. Niejedne zmieniwają swój 
charakter (np. òżniwinë, swiãcenié palmów), jinszé prosto sã òdrôdzają (np. sobótczi). 
Żëwòtnosc zwëków mòcno zanôlégô òd zachòwaniô kaszëbsczi tożsamòscë. [...]  

Leno òd mądroscë Kaszëbów zanôlégô to, na kùli më zachòwiemë rodné zwëczi, jak 
bãdzemë je rozmielë wpisac w dzysdniową jawernotã i na kùli z tegò bògactwa më bãdzemë 
mòglë czerpac dlô zachòwaniô i rozwiju kaszëbsczi tożsamòscë. 
 

Wedle E. Prëczkòwsczi, Òbrzãdowi rok na Kaszëbach – dzysdnia. Próba pòdsëmòwaniô, „Biuletin Radzëznë 
Kaszëbsczégò Jãzëka” 2010, s. 176–196. 

Temat 2. Dokònôj przërównawczi interpretacji pòdónëch dokazów. Twòja robòta 
miałabë miec co nômni 300 słowów. 

 
 
Bòżena Ùgòwskô 
*** 
 
Czas 
Mierzony, liczony, òdwieczny 
Wëbijóny, wëznôczóny, bezùstanny 
Pònad wszëtczim i we wszëtczim 
Co fizyką i materią, i abstrakcją 
Pònad redotą, miłotą, cerpienim 
Znacząc kùńc i pòczątk 
Bezdëszny méster zëmny 
Samòtnik, chòc kòżdémù towarzësz 
Na drodze do wiecznoscë bezczasu 
 

B. Ùgòwskô, Òkrëszënë żëcégò, Gdańsk 2016, s. 42. 
 
 
Dorota Wilczewskô  
Czas 
 
Przëpiarté do scenë rãce 
Bëłë zmiarté òd swòjégò zatraceniégò 
I cãżkò zgrëbiałé òd nieùżëti złoscë 
 
Bëło żëcé i nie bëło gò wcale 
Ùmôłkł dobri dzéń 
Cemné mroczi dôwałë krzëwi wid 
Ùcekło żëcé òd żëcégò 
 
I znôwù cos co ùcékô, znôwù czas 
 
Dlô te wszëtczégò czas mô sã nôlepi 
Człowiek je tim co tracy i zabôcziwô, 
Że zdobéł, że dostôł czas 
Przë kùńcu colemało tracy, wiedno tracy 
Człowiek i czas co jidą pò nierównëch drogach. 
Wcyg jidą. 
 

D. Wilczewskô, Pòd pierznã Dobrégò, Banino – Kartuzy 2010, s. 21. 
 

 
(We wszystkich tekstach pisownię dostosowano do współczesnych zasad ortograficznych) 

Tabelę wypełnia egzaminator! 

 
  Liczba punktów Suma Uzasadnienie przyznania 0 punktów 

w
yp

ow
ie

d
ź 

ar
gu

m
en

ta
cy

jn
a 

A. 0  −  2  –  4  −  6 

 
 

B. 0  −  2  –  4  −  6 
 

in
te

rp
re

ta
cj

a 
po

ró
w

na
w

cz
a 

A. 0  –  1  –  2  −  4 

 
 

B. 0  –  3  –  6  −  9 
 

 C. 0  –  2   

 D. 0 – 1 − 2 −3 − 4   

 E. 0  –  1  −  2   

 F. 0  –  2  −  3   

 G. 0  –  2  −  4   

 H. 0  –  2  −  3   

